
Yang Berhormat,  
Menteri Kementerian Kerajaan Tempatan 
dan Perumahan, Negeri Sabah (KKTP)

Assamua’laikum w.b.t. dan Salam Sejahtera,

Syabas saya ucapkan  kepada JPBW, kerana sekali lagi berjaya menerbitkan buletin tahunan 
jabatan. Dengan adanya penerbitan buletin ini, ia menjadi medium hebahan terkini berkaitan 
program-program yang dilaksanakan kerajaan. Terutamanya melibatkan penyediaan polisi, 
piawaian, garis panduan berkaitan perancangan dan pembangunan bandar di negeri Sabah. 
Secara tidak langsung,   ia   membantu   menyampaikan   maklumat   dengan   berkesan    dan 
meningkatkan kualiti mutu perkhidmatan awam kepada masyarakat.

Dalam langkah  menyelaraskan pembangunan negeri Sabah, kerajaan  negeri    amat  prihatin 
terhadap   kepentingan   rakyat   khususnya   dalam   memastikan   kesejahteraan   dan keselesaan 
kehidupan masyarakat bandar dan luar bandar agar lebih kondusif. Selaras dengan itu, JPBW 
telah mengambil inisiatif dengan menyediakan beberapa garis panduan dan dijadikan sebagai 
rujukan utama untuk memandu pembangunan perancangan negeri dengan lebih teratur dan 
sistematik. Antara yang  telah dihasilkan adalah  Manual Piawaian Perancangan Pembangunan 
Negeri Sabah (M3P) dan Piawaian Pembangunan Landskap Negeri Sabah (PPPLNS). Pihak 
kementerian menyokong penuh, agar JBPW lebih agresif untuk menyediakan garis panduan 
lagi yang difikirkan relevan dalam senario semasa dan menjadi keperluan untuk merancang 
dan mengawal pembangunan di negeri Sabah ini.

Besarlah harapan saya untuk melihat pembangunan di 
negeri    Sabah    ini,    mencapai    pembangunan      yang 
mampan   dan   yang   paling   utama memberi keselesaan 
kepada    rakyat     Sabah.        Dengan    ini, s aya       juga 
memberikan harapan yang tinggi kepada JPBW untuk 
mencorakkan pembangunan bandar dan luar bandar agar 
ke arah kelestarian dan menitikberat aspek kemampanan.

P E R U T U S A N

“Bersama-sama kita jaga negeri kita”

YB. Datuk Dr. Hj. Jaujan Sambakong



K A T A  A L U A N
Yang Berbahagia,  
Setiausaha Tetap Kementerian Kerajaan 
Tempatan dan Perumahan (SUT KKTP)

Assalamuala’laikum w.b.t. dan Salam Sejahtera, sekalung penghargaan kepada Team Sidang 
Redaksi 2019/2020 di atas komitmen dalam menjayakan penerbitan buletin jabatan edisi ke-11 
(2019).

Tahun   2019   merupakan   tahun   ke   dua   saya  telah berkhidmat di Kementerian Kerajaan 
Tempatan dan Perumahan (KKTP) sebagai Setiausaha Tetap dan berdasarkan pengamatan 
saya,   saya   melihat   jabatan   ini  telah   mengorak  langkah   dengan   lebih   jauh     ke   arah 
kecemerlangan. Sederap langkah yang telah diambil tindakan bersandarkan kebijaksanaan 
menuju mencapai matlamat yang disasarkan, jabatan ini mampu untuk menjadi sebuah agensi 
teknikal yang cemerlang.

Sehubungan   dengan   itu,   saya   melihat   jabatan   ini   berperanan   secara   langsung dalam 
pelaksanaan   aktiviti-aktiviti   yang   melibatkan   inisiatif   teknologi   Hijau.   Dalam langkah 
merealisasikan   pelaksanaan   program-program   yang berlandaskan teknologi hijau,      saya 
berharap   jabatan   ini   dapat   menjadi   contoh   (role model)   kepada   agensi-agensi     lain. 
Justeru, jabatan ini menjadi pemangkin dalam penambahbaikan perkhidmatan awam dengan 
menunjukkan prestasi yang lebih baik dan berprestij di kalangan jabatan atau agensi di bawah 
kerajaan negeri Sabah.

Sekali lagi saya ingin mengucapkan 
syabas kepada semua warga JPBW 
dan kekalkan prestasi unggul serta 
tingkatkan lagi ke peringkat yang lebih 
tinggi.

“Perancangan Ke Arah PBT Hijau”

YBhg. Datuk Hjh. Masnah Matsalleh



P R A  K A T A
Yang Berusaha, 
Pengarah Jabatan Perancang Bandar dan
Wilayah (JPBW) Negeri Sabah

Alhamdulillah, bersyukur ke hadrat Allah s.w.t., sekali lagi penerbitan buletin jabatan iaitu   
Buletin   JPBW   Edisi      Ke-11      (2019)    telah     berjaya     dihasilkan     dengan     jayanya. 
Syabas    diucapkan    kepada    Team    Sidang    Redaksi    2019/2020   yang telah bertungkus-
lumus menghasilkan buletin jabatan dengan penuh komited. Penerbitan buletin jabatan ini 
menjadi    satu    medium    perkongsian    aktiviti-aktiviti    jabatan    yang    telah      diadakan 
sepanjang tahun 2019. Selain itu, ianya dapat dijadikan sebagai diari tahunan JPBW dan tatapan 
memori kepada warga JPBW.

Saya   juga   ingin   mengambil   kesempatan   untuk  mengucapkan setinggi-tinggi penghargaan 
kepada   semua   warga   JPBW   yang   telah   memberikan   komitmen   yang   terbaik   dalam 
memantapkan dan memperkasakan struktur penyampaian perkhidmatan jabatan ini. Salah 
satu   usaha   penambahbaikan   JPBW   adalah menggantikan Lembaga Pusat (Central Board) 
kepada Majlis Perancangan Negeri (MPN) iaitu State Planning Council (SPC) yang telah 
berkuatkuasa   pada   1   November   2019.   Saya berharap usaha ini, dapat meningkatkan lagi 
keberkesanaan dan menambahbaik proses kelulusan Kebenaran Merancang (KM) di negeri ini 
agar lebih cepat, teratur dan efisien.

Akhir kata,  harapan saya untuk melihat JPBW untuk terus maju dan menjadi sebuah jabatan 
teknikal yang mempunyai mutu perkhidmatan yang cemerlang.

TPr. Tuan Hj. Mursidi Haji Sapie

“PERANCANGAN MAMPAN : INISIATIF HIJAU ”

 Sempena menyambut Hari Perancang Bandar Sedunia (HPBS) 2019, Jabatan Perancang 
Bandar dan Wilayah Negeri Sabah telah mengadakan Persidangan Perancangan Negeri Sa-
bah dengan bertemakan “Perancangan Mampan: Inisiatif Hijau” yang telah diadakan pada 
21 Oktober 2019 (Isnin) bertempat di Grand Ballroom, Magellan Sutera Harbour Resort. 
 
Persidangan tersebut telah dirasmikan oleh Yang Amat Berhormat Datuk Seri Panglima Haji 
Mohd. Shafie bin Haji Apdal, YAB Ketua Menteri Sabah.  Selain itu, Timbalan Ketua Menteri, 
YB. Datuk Dr. Haji Jaujan bin Sambakong merangkap Menteri Kerajaan Tempatan dan Peru-
mahan juga hadir bersama Pembantu Menteri Kerajaan Tempatan dan Perumahan iaitu YB. 
Hiew Vun Zin.  Kehadiran beberapa Menteri dan Pembantu Menteri Kabinet yang lain juga 
turut memeriahkan lagi upacara persidangan tahun 2019.

 
Selain itu, persidangan tersebut juga dihadiri oleh Setiausaha Tetap Kementerian , Pengar-
ah Jabatan, Pegawai-Pegawai Daerah, Pihak Berkuasa Tempatan di Negeri Sabah, Jabatan/
agensi Kerajaan Negeri dan Persekutuan, Ahli-Ahli Majlis daripada Daerah-Daerah seperti 
Penampang, Tuaran, Kota Belud, Putatan, Papar dan Beaufort dan Institusi Pengajian di seki-
tar kawasan Dewan Bandaraya Kota Kinabalu telah memeriahkan lagi persidangan tersebut.  
 
Melalui Persidangan tersebut, pendedahan mengenai maklumat dan idea terkini berke-
naan dengan inisiataif hijau dalam proses perancangan menuju ke arah pembangunan 
mampan telah dikongsi bersama kepada Jururancang, Pihak Berkuasa Tempatan, Pihak 
Swasta, Institusi dan individu. Seramai tiga (3) orang penceramah yang terdiri daripada kum-
pulan professional dalam bidang perancangan Bandar dan kejuruteraan yang berpengala-
man telah dijemput untuk memberikan ceramah dan berkongsi ilmu kepada para peserta.   
 
Dalam persidangan 2019 tersebut, penceramah daripada Negara Singapura iaitu Encik Eugene 
Lee daripada Urban Redevelopment Authority of Singapore (URA) telah dijemput untuk mem-
bentangkan “Singapore in the Next Decade – Master Plan 2019” yang telah berkongsi perancan-
gan gunatanah di Negara Singapura. Selain tu, pertandingan  melukis juga diadakan di antara 
pelajar sekolah-sekolah rendah di sekitar kawasan Dewan Bandaraya Kota Kinabalu yang ber-
temakan “Kota Kinabalu Bandar Impian 2033” di mana seramai lima puluh orang pelajar telah 
menyertainya.



02   Menyampaikan keputusan, arahan dan syor kepada PBT 
terhadap pertimbangan Kebenaran Merancang / Pelan 
Pembangunan;

Objektif Utama

Fungsi

MPN telah ditubuhkan pada 1 November 2019, di bawah 
peruntukkan Section 3, Town and Country Planning 
(Sabah Cap. 141), menggantikan Lembaga Pusat 
Perancang Bandar (Central Board).

Mempercepatkan lagi proses kelulusan Kebenaran Merancang. 
 
Meningkatkan lagi keberkesanan proses pertimbangan permohonan 
Kebenaran Merancang. 
 
Sebagai platform untuk memperkasa Pihak Berkuasa Tempatan (PBT) 
yang bertanggunjawab mengawal selia pembangunan tanah masing-masing.  

01   Memberi kebenaran kepada PBT untuk mengeluarkan Kelulusan 
Kebenaran Merancang selaras dengan Skim Pelan Daerah / Pelan 

03   Menyelia dan mengawal PBT berhubung dengan 
kuasa-kuasa dan tugas yang diamanahkan kepada PBT 
di dalam Ordinan Perancang Bandar dan Desa [Seksyen 3(2)];

06   Mengubal (make) peraturan berhubung dengan 
prosedur penyediaan skim deraf dan perkara-perkara 
di Jadual Dua [Seksyen 5(1)]; dan 

07   Mengubal peraturan-peraturan  (regulation) terma-
suk dalam [Seksyen 34C(1)(2)].

1

2

3

04  Menyediakan draf Pelan Struktur Negeri [Seksyen 4C(1)] 
dan mempertimbangkan bantahan ke atas Pelan Struktur 
Negeri [Seksyen 4D(1)];

05  Mempertimbangkan Pelan Daerah/Pelan Tempatan dan 
seterusnya diangkat ke Kabinet Negeri/TYT untuk kelulusan 
[Seksyen 9 & Seksyen 3(2)].



03   Menyelia dan mengawal PBT berhubung dengan 
kuasa-kuasa dan tugas yang diamanahkan kepada PBT 
di dalam Ordinan Perancang Bandar dan Desa [Seksyen 3(2)];

04  Menyediakan draf Pelan Struktur Negeri [Seksyen 4C(1)] 
dan mempertimbangkan bantahan ke atas Pelan Struktur 
Negeri [Seksyen 4D(1)];

05  Mempertimbangkan Pelan Daerah/Pelan Tempatan dan 
seterusnya diangkat ke Kabinet Negeri/TYT untuk kelulusan 
[Seksyen 9 & Seksyen 3(2)].

Seminar Kesedaran Bencana Gempa Bumi salah satu program anjuran 
jabatan dengan kerjasama pihak Kementerian Kerajaan Tempatan 
dan Perumahan  (KKTP)  Negeri  Sabah  dan  Jabatan  Standards  Malaysia. 
 
Seminar ini telah diadakan dua sesi, yang pertama, pada 21 Septem-
ber 2019 bertempat di Perkasa Hotel Kundasang, Ranau, dirasmi-
kan oleh Yang Berhormat Datuk Dr. Haji Jaujan bin Haji Sambakong, 
Timbalan Ketua Menteri merangkap Menteri Kerajaan Tempatan 
dan Perumahan Sabah. Sesi kedua telah diadakan pada 27 Septem-
ber 2019 bertempat di Hotel My Inn, Lahad Datu, dirasmikan oleh YB 
Puan Isnaraissah Munirah Binti Majilis, Timbalan Menteri MESTECC. 
 
Program ini disertai oleh Pihak Berkuasa Tempatan (PBT), ja-
batan kerajaan, agensi swasta, pihak pertubuhan bukan kera-
jaan (NG0) dan pihak awam (pelajar sekolah). Tujuan program ini 
adalah untuk memupuk kesedaran dan salah satu strategi ter-
baik dalam memberi fahaman berkaitan bencana gempa bumi. 
 
JPBW telah menghasilkan Garis Panduan Pembangunan di ka-
wasan Berisiko Gempa Bumi untuk dijadikan panduan kepada pi-
hak yang berkaitan.



TUARAN

Projek ini dipohon dan diluluskan 
melalui
Rancangan Malaysia ke - 10 (RMK 
10)  pada tahun 2015 dan disam-
bungkan ke RMK 11. Objektif per-
laksanaan  adalah:

Mengekalkan dan mening-
katkan karekter dan pengala-
man visual di sepanjang jalan 
lama Tuaran khususnya yang 
akan memfokus ke arah pusat 

bandar.

Membina sistem laluan bagi 
menghubungkan dan meng-
giatkan pusat-pusat bagi ak-
tiviti utamabagi memenuhi 
fungsi dan keperluan warga 
dalam banar.

Menyediakan satu rang-
kaian hijau yang berterusan 
dengan pemilihan spesis 
tanaman yang praktikal dan 
kurang penyelenggaraan.

PROJEK

PEMBANGUNAN

LANDSKAP

EPRBANDARAN

TUARAN

FASA 2

Majlis Serah Tapak 
Semula kepada
Majlis Daerah Tuaran



PROGRAM PBT 

HIJAU
Khidmat Teknikal JPBW bagi Program 
Pembangunan Landskap PBT Hijau untuk 
Majlis Daerah Tongod

Cadangan Pembangunan
Landskap Rumah Hijau Di
Pekan Tongod

Cadangan Rekabentuk  Pintu 
Masuk Pekan Tongod   dan 
Cadangan  Penghijauan Jalan 
Utama Pekan

Cadangan Pembangunan
Landskap Taman Poket Di
Pekan Tongod

Cadangan Menaik Taraf
Persekitaran Kolam Takungan 
di Kawasan Rumah Rehat  
Majlis Daerah Tongod



Bahagian Landskap JPBW 
telah melaksanakan beberapa 
inisiatif untuk memberikan 
pendedahan dan pemahaman 
yang lebih jelas kepada PBT di 
Sabah berhubung dengan pemakaian 
PPPLNS dalam semakan Pelan Pembangunan 
dan Pelan Landskap.

Taklimat dan latihan siri 1/2019 yang dianjurkan se-
lama 4 hari pada 4, 5, 6 & 9 Disember 2019 dihadiri 
oleh semua wakil PBT amat berkesan serta memberi 
pendedahan kepada PBT berkenaan semakan penge-
mukaan pelan pembangunan dan pelan landskap di 
peringkat PBT. 

Kepada Pihak Berkuasa Tempatan Sabah
 bagi Pemakaian 

PIAWAIAN 
PERANCANGAN 
PEMBANGUNAN 

LANDSKAP NEGERI 
SABAH 

TAKLIMAT DAN LATIHAN 



Memberi kefahaman yang lebih jelas tentang 
peranan PBT bagi menjamin keselamatan-
dan kualiti rekabentuk taman permainan 
yang dicadangkan di dalam sesebuah pem-
bangunan.

Kursus   Keselamatan
Taman Permainan
Kanak-Kanak Bagi
Pihak Berkuasa Tempatan 
Negeri Sabah

Seramai    70    orang    peserta    dari    pelbagai 
Kementerian / Jabatan / Agensi Kerajaan, Pihak 
Berkuasa Tempatan dan Non-Governmental 
Organisation (NGO)

Kursus ini diadakan pada 16-17 Julai 2019 bertempat di 
Hotel Promenade, Kota Kinabalu dirasmikan oleh YB 
Datuk   Dr.   Haji   Jaujan   Haji   Sambakong,   Menteri 
Kerajaan   Tempatan    Dan    Perumahan    Merangkap 
Timbalan Menteri Sabah.

Mendedahkan amalan asas perancangan dan 
rekabentuk taman permainan yang perlu 
diambil kira dalam keperluan pembangunan 
taman permainan kanak-kanak bagi menye-
diakan ruang yang integrasi dan interaksi si-
hat dalam kawasan taman permainan kanak-
kanak.

Mendedahkan PBT tentang kepentingan 
penyediaan taman permainan kanak-kanak 
yang selamat, selesa dan menarik.

OBJEKTIF KURSUS :



Kursus   ini   diadakan   pada   2 & 3 April 2019 
bertempat di Hotel Tabung Haji, Kota Kinabalu 
dirasmikan oleh YB Datuk Dr. Haji Jaujan Haji 
Sambakong, Menteri Kerajaan Tempatan Dan 
Perumahan   Merangkap   Timbalan     Menteri 
Sabah. Kursus selama dua (2) hari ini bertujuan 
untuk memberi pendedahan kepada Pihak 
Berkuasa Tempatan (PBT) di seluruh Sabah 
berkenaan    dengan   kaedah      dan      aplikasi 
penyelenggaraan pokok yang betul.

KURSUS AMALI
Penyelenggaraan
Pokok Lanskap Bandar 

Bagi PBT Sabah



SUKNA
XIX
NEGERI
SEMBILAN
Sukan Nasional Perancang                               
Bandar Dan Desa Ke-19 ini adalah  
acara sukan tahunan yang 
menggabungkan seluruh Jabatan 
Perancang Bandar dan Desa di 
Malaysia bertujuan untuk 
mengeratkan hubungan  silaturrahim 
dan menggalakan gaya hidup sihat       
dalam kalangan penjawat awam. 
Sukan ini diadakan setiap 2 tahun sekali 
dan pada tahun ini telah diadakan pada 
18 – 22 Julai 2019 bertempat di                 
Universiti Sains Islam Antarabangsa 
Malaysia (USIM) Negeri Sembilan. 
Jabatan telah mengambil bahagian 
dalam acara Olahraga, Karom, Dart 
dan Tenpin Bowling dan berjaya 
meraih 1 Emas (1500 meter lelaki 
terbuka), 2 Perak ( 100 meter lelaki  
terbuka) dan 1 Gangsa ( Dart Berpasukan).





“GO FOR GREEN”

 
Program ini dilancarkan sempena mempromosikan Hari 
Perancang Bandar Sedunia iaitu pada 21 Oktober 2019.
Program larian 5KM anjuran JPBW ini 
bertemakan Planners  Run – Go  For Green  2019 
dan dianggarkan seramai 500 orang peserta yang 
terdiri daripada agensi  kerajaan dan orang awam.
Acara ini dirasmikan oleh Yang Berbahagia 
Datuk Dr Haji Jaujan Bin Sambakong, Menteri 
Kerajaan Tempatan dan Perumahan Negeri Sabah 
merangkap Timbalan Ketua Menteri Negeri Sabah.
	



PERTANDINGAN MELUKIS BERTEMAKAN 
“KOTA KINABALU BANDAR IMPIAN 2033”

Pertandingan   melukis   dan   mewarna      ini   
diadakan      sempena     menyambut        Hari 
Perancangan    Bandar    Sedunia    2019, satu 
Persidangan Perancangan Negeri Sabah dengan 
bertemakan 
“PERANCANGAN MAMPAN : INISIATIF HIJAU”. 

Seramai   50   orang   pelajar yang berumur 10 
tahun menyertai program   tersebut.   Antara 
sekolah yang mengambil     bahagian  dalam     
pertandingan ini adalah Sekolah Kebangsaan 
Sembulan, Sekolah Kebangsaan Tanjung Aru 1, 
Sekolah    Kebangsaan   Sri    Gaya,     Sekolah    
Kebangsaan     Pekan    Putatan    dan Sekolah  
Kebangsaan Luyang Kota Kinabalu. 





ANUGERAH PERKHIDMATAN CEMERLANG



TAHNIAH DAN SELAMAT DATANG
 WARGA BARU JPBW!




